فطووم
البنت الأمورة فطوم
حبت مع أهلاتا تصوم
وأهلاتا شجعوها 
وخصوصا خيا برهوم

صام بس أول نهار
بين عوجا صفار
سمعوا هلا شو لي صار
يا مهضومة و يا مهضوم

جدا الحاج أبو تيسير
قلها عمرك بعدو صغير
لكن في عندي تدبير 
واضح كتير ومفهوم

جدا جبلا من المونة
كبش قرنفل يا عيوني
وشكشكهن عليموني
تيخفف عنها الهموم

بسرعة فطوم اهتمت 
وعلى الليمونة سمت
وارتاحت لما شمت
وقالت كل مرة رح صوم

صارت فطوم كل يوم
يتعود جسما عالصوم
كل ليلة تفيئ من النوم
عصوت الطبال تقوم

يا حبابي داير مندار
فهمتو القصة و اللي صار
بدي تقولولي يا صغار
معلوم فهمنا معلوم
